6 саны һәм цифры (I сыйныф)
Исәпләүләрне ныгытабыз (III сыйныф)
(Аз комплектлы татар мәктәбендә математика дәресе)
Роза НӘГЫЙМОВА,

Арча районы Субаш-Аты башлангыч мәктәбе укытучысы
Технологик карта

	I сыйныф

Тема: 6 саны һәм цифры. Ныгыту

	III сыйныф

Тема: Исәпләүләрне  ныгытабыз

	Максат: укучыларны 6 саны һәм цифры, санның «нокталы» формасы белән таныштыру, өйрәнгән саннарны ныгыту
	Максат: күпурынлы саннар белән кушу, алу, тапкырлау гамәлләрен ныгыту

	ТБУУГ
	Укучыларны 6 саны һәм цифры, санның «нокталы» формасы белән таныштыру, сан ярдәмендә предмет, күренешләрне сурәтләү; тәҗрибә юлы аша микъдар һәм тәртип саннарының мәгънәләрен үзләштерү
	ТБУУГ
	Логик фикерләү сәләтен үстерү, гамәл тәртибен тикшерү

	ШУУГ
	Үз мөмкинлекләреңне бәяләү, тормыш тәҗрибәсен куллану
	ШУУГ
	Үз мөмкинлекләреңне бәяләү, тормыш тәҗрибәсен куллану

	РУУГ
	Сан һәм цифр терминнарын дөрес куллануга ирешү, санау күнекмәсе, график күнекмәләр формалаштыру, үз эшчәнлегеңнең нәтиҗәсен яхшыртуга ихтыяҗы формалаштыру
	РУУГ
	Саннар эзлеклелеген, гамәл тәртибен планлаштыру

	КУУГ
	Үз фикереңне аргументлар белән нигезли, дәлилли белү, күршең белән хезмәттәшлек итү
	КУУГ
	Үз фикереңне аргументлар белән нигезли, дәлилли белү, күршең белән хезмәттәшлек итү

	Дәреснең тибы
	Материалны үзләштерүне гомумиләштерү, ныгыту. Интеграл дәрес буларак әйләнә-тирә дәресләреннән дә элементлар кушу
	Дәреснең тибы
	Материалны үзләштерүне  гомумиләштерү, ныгыту. Интеграл дәрес буларак әйләнә-тирә дәресләреннән дә элементлар кушу

	Материал
	А.Л.Чекин. Математика. 1 нче класс, 58-59 нчы битләр; 1 нче мөстәкыйль эш дәфтәре 76–80 нче битләр; методик ярдәмлек.
	Материал
	А.Л.Чекин. Математика. 3 нче класс, 92 нче бит; мөстәкыйль эш дәфтәре, 52 нче бит; методик ярдәмлек

	Җиһаз
	Сәяхәт дәресе белән бәйле презентация, экран, проектор, фишкалар, биремле карточкалар.
	Җиһаз
	Сәяхәт дәресе белән бәйле презентация, экран, проектор, тест, биремле карточкалар.

	Дәрес барышы

	I. Оештыру

	Укытучы өчен максат

	Укучыларның дәрескә хәзерлеге тикшерелә,
балаларда яхшы кәеф, эшлисе килү халәте тудыру.
– ХӘЕРЛЕ КӨН МИҢА,

– ХӘЕРЛЕ КӨН СИҢА, 

– ХӘЕРЛЕ КӨН СЕЗГӘ,

– ХӘЕРЛЕ КӨН БЕЗГӘ,

– ХӘЕРЛЕ КӨН БАРЫБЫЗГА!!!
	Укытучы өчен максат

	Укучыларның дәрескә хәзерлеге тикшерелә,
балаларда яхшы кәеф, эшлисе килү халәте тудыру.
– ХӘЕРЛЕ КӨН МИҢА,

– ХӘЕРЛЕ КӨН СИҢА, 

– ХӘЕРЛЕ КӨН СЕЗГӘ,

– ХӘЕРЛЕ КӨН БЕЗГӘ,

– ХӘЕРЛЕ КӨН БАРЫБЫЗГА!!!

	Укучылар өчен максат

	Дәрестә игътибар булдыру
	Укучылар өчен максат

	Дәрестә игътибар булдыру

	1. Психологик уңай халәт тудыру.
Исәнләшү.
Мәгълүм булганча, җәмгыятьнең игътибарын мәдәниятне үстерү мәсьәләләренә җәлеп итү, тарихи-мәдәни мирасны саклап калу максатларында,  Россия Федерациясе Президенты (Кем ?) Указы нигезендә 2014 ел Мәдәният елы дип игълан ителгән иде. Әлеге Указ нигезендә Татарстан Республикасы Президенты (Кем?) Р. Миңнеханов шулай ук 2014 елны Татарстанда Мәдәният елы дип игълан итү турында карар чыгарды. 

Казанны илебезнең иң мәдәни каласы дисәк тә, ялгыш булмас. Казан – искиткеч шәһәр. Татарстан бик күп талантлар биргән төбәк. Хәер, бүген дә Татарстан тарихи-мәдәни мирас һәйкәлләрен торгызып бөтен җир шарына танылу ала. Татарстан мәдәнияте  белән чын мәгънәсендә горурланабыз.  

Барыбызның да шәһәрдә булганы юктыр әле. Бүген без сезнең белән Татарстанның тарихи – мәдәни урыннарында экран аша гына булса да сәяхәт итәрбез. Безнең 1 сыйныфларга мәдәни көндәлек бирелде бит. Шуңа күрә сәяхәтебез бик файдалы булыр дип уйлыйм. Безгә шәһәрне бик яхшы белүче Юни ярдәм итәр, чөнки ул җәйге универсиада (2013)  вакытында үзен оста оештыручы итеп күрсәтте

	II. Белемнәрне актуальләштерү

	Укытучы өчен максат
	Үткән теманы аңлау дәрәҗәсен ачыклау
	Укытучы өчен максат

	Үткән теманы аңлау дәрәҗәсен ачыклау

Укучылар өчен максат
	Алган белемнәрен куллан белү
	Укучылар өчен максат
	Алган белемнәрен куллан белү

	– Менә алдыбызда Казан шәһәренең тылсымлы картасы. Бүгенге сәяхәтебез шушы карта ярдәмендә булыр. Бу мәдәни учаклар шәһәребезнең үзәгендә урнашкан, шуңа күрә без сәяхәткә җәяү чыгарбыз. Бу бина безнең беренче тукталышыбыз, сез аны таныйсызмы? (...).
– Безнең сәяхәтебезгә кемдер комачауларга тели. Бу безнең күптәнге танышыбыз – Явыз Кляксус. Әгәр дә без бергәләп Юнига Явыз Кляксусны җиңәргә ярдәм итсәк, бу бина белән без якыннанрак таныша алачакбыз

	– Бирелгән нокталарны кисемтәләр белән тоташтыр. Нәрсә килеп чыкты? (Сынык сызык.) Түбәләрен, буыннарын күрсәт
	Тест (эшкәртмә, 81 нче бит)

	– Без Явыз Кляксусны җиңдек. Кол Шәриф мәчете – Татарстанның һәм Казанның үзәк мәчете. Казан Кремле җирлегендә урнашкан. Мәчет татар халкының күренекле дин әһеле, шагыйре, Ватанын яклап һәлак булган көрәшче Кол Шәриф исемен йөртә. Мәчет кол Шәриф хөрмәтенә һәм тарихи үткәнебез истәлегенә төзелгән.

	III. Уку мәсьәләсен кую

	Юлыбызны дәвам итәбез. Алдагы тукталыш _____ . Явыз Кляксус монда да килеп җиткән. Юнига ярдәмгә ашыгыйк.

	Укытучы өчен максат
	Өйрәнгән саннар ярдәмендә предметларны санау
	Укытучы өчен максат
	Гамәлләрне исәпли белүне тикшерү

	Укучылар өчен максат
	Саннарны куллана белү
	Укучылар өчен максат
	Гамәлләрне исәпли белү

	– 1 + 5 = 6. Бу санны беләбезме. (Юк.) 

– Димәк, без бүген 6 санын һәм цифрын өйрәнүне дәвам итәбез.

Язып карыйбыз. (Дәфтәрдә эш.)
– Мәдәни көндәлектә Сөембикә манарасының катларын санарга кушкан иде, санадыгызмы? Сөембикә манарасы ничә каттан тора икән? (7) Алдагы дәрестә бу санны да язып өйрәнербез.

– Сез манарада нинди фигуралар күрәсез? (Өчпочмак, турыпочмаклык, квадрат, куппочмак.)
	– Исәплә, җавапларны үсә бару тәртибендә яз. 

5 х 5 = 25 (Е)                7 х 8 = 56  (К)
6 х 7 = 42 (Б)                9 х 7 = 63  (Ә)
8 х 2 = 16 (Ө)               5 х 10 = 50 (И)

9 х 3 = 27 (М)               4 х 0 = 0    (С)


	– Сөембикә манарасы – Казанның танылган архитектура символы. Ул авышлы биналар санына керә, чөнки ул төньяк-көнчыгыш ягына 1,98 метрга ава. Якынча 1730 елларда манарага ике башлы бөркет урнаштырыла. 1980 елларда татар җәмагатьчелеге таләбе буенча манарада Ислам символы – ярым ай урнаштырылды. Үзенең хәзерге вариантында манара 1690 еллардан соң төзелгән диеп санала. Ләкин, башка версияләргә күрә, манара Казан ханлыгы чорында төзелгән һәм шушы вакыттан калган бердәнбер тарихи бина.

	IV. Ял минуты

	Бер, ике, өч торыгыз

Зарядкага барыгыз.

Утырыгыз, басыгыз
Бер, ике, өч санагыз.
Йөгерегез, йөзегез,

Сикерегез, йөрегез.
Матур итеп биегез

Ә хәзер ял итегез.

	V. Уку мәсьәләсен чишү

	– Юлыбызны дәвам итик. Бу бинаны беләсезме? (Пирамида күңел ачу үзәге.)
– Явыз Кляксусның да безнең белән сәяхәт итәсе килә. Аны да үзебез белән алыйк . Әмма сак булыйк. Начарлык эшләп куймасын. Әнә пирамиданың түбәсенә менеп тә утырган.

	Укытучы өчен максат
	Саннар эзлеклелеген тикшерү
	Укытучы өчен максат
	Логик фикерләү дәрәҗәсен тикшерү

	Укучылар өчен максат
	Саннар эзлеклелеген билгели белү
	Укучылар өчен максат
	Бирелгән сызымнан турыпочмакларны таба белү

	3, 5, 0, 1, 2, 4, 6 саннарын үсә бару тәртибендә яз. Баскыч ясап куярга кирәк егылып төшмәсен
	– Сызымда ничә турыпочмаклык күрәсез? Санагыз. (10)



	– Бу бина чагыштырмача яшь. Аңа 1996 елда нигез салына, ә 2002 елда ул үзенең ишекләрен ача. Бинаның биеклеге 31,5 м, ә мәйданы 14400 м2. 2500 кунакны кабул итә  ала, аларга 500 кеше хезмәт күрсәтә. Төп концерт залы 1375 м2, ул 1130 тамашачыга исәпләнгән.

	VI. Беренчел ныгыту

	– Менә без Футбол стадионына килеп җиттек. Сез футбол уйнарга яратасызмы? (...) Россия 2018 елда футбол буенча дөнья чемпионаты уздыру хокукына ия булды. Уеннарының бер өлеше Казанда үткәреләчәк.Әйдәгез уңышлар безнең файдага булсын дип саннарны исәпләрне чагыштырабыз

	Укытучы өчен максат:
	Өйрәнгән саннарны чагыштыра белүләрен тикшерү
	Укытучы өчен максат
	Өйрәнгән саннарны чагыштыра белүләрен тикшерү

	Укучылар өчен максат:
	Саннарны чагыштыра белү
	Укучылар өчен максат
	Саннарны чагыштыра белү

	Саннарны чагыштыр:
5 ... 3          2 ... 4

4 ... 5          3 ... 3

5 ... 0          1 ... 4

6 ... 5          6 ... 6

– Яхшылап карагыз. Явыз Кляксус исәпләрне бозып куймасын
	Саннарны чагыштыр:
47 + 7 ... 51          81 – 3 ... 75          5245 ... 5345

24 – 8 ... 14          73 – 5 ...65           72836 ... 2836

94 – 7 ... 87          82 – 6 ... 76          742 ... 1042

19 + 6 ... 27          58 + 4 ... 63          123336 ...123330

– Яхшылап карагыз. Явыз Кляксус исәпләрне бозып куймасын

	– Казан-Арена – Рубин футбол клубының өй уеннары өчен рәсми стадион. Стадион 2013 елның Җәйге Универсиаданың ачылу һәм ябылу тантаналарын үткәрү өчен урын булып торды; шулай ук, бу стадионда 2018 елда Дөнья футбол чемпионаты уеннары узачак. Урнашкан җир мәйданы – 41,4 га. Урыннар саны – 45 000. Бинаның гомуми мәйданы – 110 000 м²

Юлыбызны дәвам итик. Татар дәүләт «Әкият» курчак театрына килеп җиттек. Барыбызның да театр карыйсы килә, ләкин бүген буласы театрларга билетлар беткән. Без сезнең белән театрның бинасын  карап чыгыйк. Бинага үтү өчен безгә биремнәр үтәргә кирәк.

	VII. Мөстәкыйль ныгыту

	Укытучы өчен максат
	Мөстәкыйль эш дәфтәрләрендә эшли белүләрен тикшерү.
	Укытучы өчен максат
	Гамәл тәртибен куллан белүләрен тикшерү

	Укучылар өчен максат
	Мөстәкыйль эш дәфтәрләрендә эш
	Укучылар өчен максат
	Гамәл тәртибен куллан белү

	76–80 битләр, биремнәрне үтә.
	316 х 4 + 6457 = 7721
5732 + 1957 = 7689
100 х 5 + 63 : 7 = 509

	Татар дәүләт «Әкият» курчак театры – Русиянең һәм Татарстанның иң зур тарихлы тулы хокуклы курчак театрларыннан санала. Аңа 1934 елда нигез салынган. Балалар өчен тамашалар күрсәтү буенча махсуслашкан мәдәният оешмасы. Бүгенге көндә театр – чит илләрдә дә танылган. Спектакльләр ике телдә: татарча һәм русча уйнала

	
	
	Укытучы өчен максат
	Мәсьәлә чишә белүләрен тикшерү

	
	
	Укучылар өчен максат
	Мәсьәлә чишә белү

	
	Дәреслек (1 нче кисәк), 52 нче бит, 113 нче күнегү

	VIII. Өй эше бирү

	Укытучы өчен максат
	Мөстәкыйль эш дәфтәрендә мөстәкыйль эшли белүләрен тикшерү
	Укытучы өчен максат
	Мөстәкыйль эш дәфтәрендә мөстәкыйль эшли белүләрен тикшерү

	Укучылар өчен максат
	Мөстәкыйль эш дәфтәрендә мөстәкыйль эшли белүләрен тикшерү
	Укучылар өчен максат:
	Мөстәкыйль эш дәфтәрендә мөстәкыйль эшли белүләрен тикшерү

	
	Дәреслек (1 нче кисәк), 52 нче бит, 111,112 нче күнегүләр

	IХ. Рефлексив кабатлау. Гомуми үзбәя

	Укытучы өчен максат
	Шәхси эшчәнлеккә һәм класс эшенә үзбәя кую. – Без дәрестә нәрсә белдек?

– Кайсы теманы ныгытып, күнегүләр эшләдек?

– Үзегезнең дәрестә катнашуыгызга нинди бәя бирер идегез?

– Иптәшегезгә нинди бәя бирәсез?

Укучыларга билгеләр куела, нәтиҗә ясала.
	Укытучы өчен максат
	Шәхси эшчәнлеккә һәм класс эшенә үзбәя кую. 

– Без нинди яңалыклар алдык? Без дәрестә нинди темаларны ныгыттык?

– Кайсы теманы ныгытып , күнегүләр эшләдек?

– Үзегезнең дәрестә катнашуыгызга нинди бәя бирер идегез?

– Иптәшегезгә нинди бәя бирәсез?

Укучыларга билгеләр куела,нәтиҗә ясала.

	Укучылар өчен максат
	Дәрестә өйрәнгәннәрне гомумиләштереп әйтә белү.

– Казанның тарихи мәдәни урыннары белән таныштык, мисаллар эшләдек
	Укучылар өчен максат
	Дәрестә өйрәнгәннәрне гомумиләштереп әйтә белү.

– Казанның тарихи мәдәни урыннары белән таныштык; мисал, мәсьәләләр чиштек. Клякса белән дуслаштык


